ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի արպիլի 11-ի թիվ 4 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԷԱՃԱՊՁԲ-2023/27
Առողջապահության նախարարության 2023-2024 թվականների կարիքների համար դեղերի ձեռք բերման նպատակով կազմակերպված ՀՀ ԱՆ ԷԱՃԱՊՁԲ-2023/27 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 07.04.2023թ. ստացված հարցադրումները և դրանց վերաբերյալ 11.04.2023թ. տրամադրված պարզաբանումները`

 
Հարցադրում N 1 

Հարգելի մրցույթի հանձնաժողով Ձեր կողմից նշված դիսպեպտիկ և ալերգիկ երևույթներ առաջանում են հենց այն պատճառով, որ Դուք վաղ հասակի (1 տարեկանից բարձր) երեխաներին տրամադրում եք բարձր սպիտակուցային պարունակությամբ խառնուրդ և հենց դա է պատճառ հանդիսանում, որ երեխաները դրանք վատ են յուրացնում: Տվյալ չափաբաժինը 4 տարի առաջ Ձեր կողմից ձեռքբերման որոշում էր կայացվել տրամադրելու այն դպրոցական հասակի երեխաներին, ովքեր հրաժարվում են ուտել 60% և ավել սպիտակուցի պարունակությամբ խառնուրդ և որպեսզի 20%-ից միանգամից անցում չկատարվի 60%-ի, որոշում էր կայացվել դպրոցական տարիքի երեխաներին 20%-ից անցում կատարել 40%-ի, հետո նոր՝ 60%-ի, և դա հենց մեր ընկերության առաջարկությամբ: Իսկ այս պահին, չնայած, որ վաղ հասակի 1 տարեկանից բարձր երեխաների համար Դուք ձեռք եք բերում և տրամադրում 20% և ավել սպիտակուցի պարունակությամբ սնունդ, Դուք արհեստականորեն և քողարկված փաթեթավորմամբ համապատասխանեցրել եք ռուսական Ինֆապրիմ արտադրողին և իր հայաստանյան գործընկեր <<Մի Վնասիր>> ՍՊԸ-ին, որպեսզի այլ մասնակից չկարողանա մասնակցել չափաբաժնին: Առաջարկում ենք Ձեզ հրավիրել անկախ մասնագիտական հանձնաժողով այդ հարցի քննարկման համար, կամ մենք ստիպված կլինենք դիմել համապատասխան մարմիններին գնահատական տրամադրել արդյոք առերևույթ կոռուպցիոն և կողմնապահ դրսևորում չի ցուցաբերվում: Ակնկալում ենք, որ հետադարձ չենք ստանա ստանդարտ, լուծում չտվող պատասխան:Պարզաբանում N 1 

   
 Հարգելի գործընկեր:

Ձեր 07.04.2023թ. ժամը 19:35 ներկայացված հարցմանը պատասխանվում է 11.04.2023թ. էլեկտրոնային աճուրդ համակարգով, որովհետև 07.04.2023թ. ուրբաթ օր էև և հքաջորդ 2 օրացուցային օրերը ոչ աշխատանքային օրեր են;


Հարգելի գործընկեր

Ֆենիլկետոնուրիան ժառանգական հիվանդություն է, որի բուժման ընթացքում հիվանդները պետք է ստանան հատուկ ֆենիլալանին չպարունակող ամինաթթվային խառնուրդներ, սպիտակուցի պակասը լրացնելու համար: Խառնուրդների քանակի հաշվարկի ժամանակ պետք է հաշվի առնել երեխայի տարիքը, սեռը, քաշը, բնական սպիտակուցների յուրացման աստիճանը, համային նախասիրությունները, ախորժակը:

Սպիտակուցի պահանջը տարբերվում է ըստ տարիքի․
0-1   տարեկան երեխաների սպիտակուցի օրական պահանջը կազմում է 2.5-1.3 գ 1 կգ քաշի;

1-8 տարեկան երեխաների՝ 1.1-1.0 գ 1 կգ քաշի; 8-18 տարեկան երեխաների՝ 1.0-0.8 գ 1 կգ քաշի:

Ֆենիլկետոնուրիա ունեցող երեխաներն ունեն համի և հոտի զգացողության առանձնահատկություններ, և հաճախ հրաժարվում են սննախառնուրդներն ընդունել առողջ մարդու համար անհասկանալի պատճառներով։ Օրինակ՝ նախկին տարիներին ստացված XP Maxamum orange (8+ տարիք) խարնուրդը ուներ սուր նարնջի համ և հոտ, իսկ «Նուտրիգեն-70» (1+ տարիք) թթու և դառնոտ համ, և հիվանդների մեծամասնությունն հրաժարվում էր ընդունել, ստիպված այլ խառնուրդների հետ խառնած էին ստանում, ինչը ցանկալի չէ, իսկ «Comida PKU C» սննդախառնուրդը (8+ տարիք) ջրի մեջ լուծվելուց հետո ձեռք էր բերում տհաճ քիմիկատի հոտ և դառը համ,  իսկ մի քանիսի մոտ առաջացրել է ծանր ալերգիկ ռեակցիաներ։

Անկախ խառնուրդի տեսակից լինում են պացիենտներ, որոնք այդ տեսակը չեն ընդունում, և բժիշկը պարտավոր է այլ խառնուրդ տրամադրել՝ կատարելով համապատասխան հաշվարկներ։ 8 տարեկանից մեծ պացիենտները կարող են ընդունել ավելի ցածր տարիքի համար նախատեսված սննդախառնուրդները, սակայն փոքր տարիքի երեխաները չեն կարողանում ընդունել ավելի բարձր տարիքի համար նախատեսվածը։

Վաղ և միջին մանկական տարիքի պացիենտները (հատկապես 3-7 տարեկան) ցանկացած տեսակի խառնուները պարբերաբար դժվարությամբ են խմում, այդ պարագայում նախընտրելի է տրամադրել ավելի բարձր սպիտակուցային էկվիվալենտ ունեցող խառնուրդ, որ քիչ քանակով բավարարել սպիտակուցի պահանջը։  Այդ պատճառով ցանկալի է ունենալ տարբեր սպիտակուցային էկվիվալենտ ունեցող խառնուրդներ մեծ տարիքային դիապազոնով։

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀ ԱՆ ԷԱՃԱՊՁԲ-2023/27 ծածկագրով գնահատող հանձնաժողովի քարտուղար Հասմիկ Սարգսյանին:
Հեռախոս՝   (060) 80-80-03/1804    Էլեկոտրանային փոստ՝ hsargsyan@moh.am 

